
Greinargerð með tillögu um

hinsegin-fræðslu í grunnskólum Hafnarfjarðarbæjar

Á unglingsárunum verða mikil umskipti í lífi einstaklinga. Unglingsárin geta reynst erfiður tími fyrir þá 
sem falla ekki inn í norm samfélagsins. Margir upplifa að þeir falli ekki inn í hópinn vegna kynhneigðar 
eða kynvitundar. Þessir einstaklingar eiga í meiri hættu en aðrir að einangrast félagslega og verða 
fyrir aðkasti. Hinsegin ungmenni upplifa oftar vanlíðan og eru líklegri til að reyna sjálfsvíg. Rannsókn 
framkvæmd í Noregi leiddi í ljós að hlutfall hinsegin ungmenna sem hafa reynt sjálfsvíg er þrisvar til 
fjórum sinnum hærra en hlutfall annarra ungmenna. Lokaverkefni Örnu Arinbjargardóttur til BA-
gráðu í félagsfræði fjallar um sam- og tvíkynhneigða unglinga í grunn- og framhaldsskólum á Íslandi. 
Ritgerðin leiðir í ljós að gagnkynhneigðarhyggja og gagnkynhneigð viðmið eru ómeðvitað innbyggð í 
menningu skólanna. Hinsegin ungmenni upplifa skort á upplýsingum, umræðu og fyrirmyndum og 
eiga í erfiðleikum með að þróa jákvæða sjálfsmynd. Fræðsla og upplýst umræða getur skipt sköpum í 
lífi hinsegin ungmenna. Fræðslan getur gert þeim auðveldara að takast á við þær tilfinningar sem 
tengjast kynhneigð sinni og kynvitund. Auk þess getur hinsegin- fræðsla verið mikilvægur liður í að 
útrýma fordómum og uppræta hatursfulla orðræðu gegn hinsegin einstaklingum. Þrátt fyrir bætta 
réttarstöðu hér á landi meta hinsegin unglingar lífsánægju sína mun síðri en gagnkynhneigðir 
jafnaldrar þeirra.

